Коми Республикалӧн карса да районса олысьяскӧд водзӧ кутасны веськыда аддзысьлыны министръяс

Та йылысь висьталіс Коми Республикаса Юралысь Вячеслав Гайзер Сыктыв районӧ ветлӧм бӧрын.

“Кор во сайын вӧлі примитӧма решение сы йылысь, мый быд министрлы, ведомствоса быд юрнуӧдысьлы да найӧс вежысьяслы колӧ волыны быд муниципалитетӧ, аддзысьлыны медыліса олан пунктъясын олысьяскӧд, ми гӧгӧрвоим, мый ӧти воӧн вочавидзны став юалӧм вылӧ он вермы. Тайӧ удж кузя медводдза кывкӧртӧдъяс вӧчигӧн талун стӧча тӧдчӧ, мый йӧз унатор кутісны тӧдны. Юалӧмъясын пырджык юргӧ оз сӧмын гӧрӧдсӧ гӧгӧрбок висьталӧмыс, но и вӧзйӧмъяс сы серти, кыдзи найӧс позьӧ олӧмӧ пӧртны.  Шӧр мӧвпыс сыын, кыдзи  республикаса Веськӧдлан котырӧн вӧзйӧмторъясӧн позьӧ вежны олӧмсӧ бурланьӧ быд олан пунктын. И тайӧ зэв бур, мый йӧз мӧвпалӧны оз сӧмын ас йылысь, сы йылысь, мый йитчӧма сӧмын торъя морткӧд, но и вӧзйӧны  сійӧс, мый паськыда йитчӧма уна йӧзкӧд.

Гӧгӧрвоана, мый оз быдӧнлӧн артмы тырвыйӧ аддзысьлӧмыс, йӧзыд уна сикас да кодкӧ вермӧ стӧча гӧгӧрвоӧдны, а кодлӧнкӧ оз на артмы – кутам велӧдчыны и велӧдны сёрнитны. Пас пуктӧм ради ветлыны – некодлы оз ков.    Медводз, чиновниклы колӧ кужны висьтавны олысьяслы сійӧ планъяс йылысь, кутшӧмъясӧс пӧртӧны олӧмӧ республикаын, торъя карын да районын, сиктын да грездын”, - висьталіс Коми Республикаса Юралысь.

